
Uqalimaariuqsaniq | Level 8
Uqalimaariuqsaniq is an Inuktitut reading program developed in Nunavut. This program is based 
on language-acquisition research from around the world. Uqalimaariuqsaniq is a sequential and 
progressive Inuktitut reading program that supports students in their development from emergent 
to fluent readers. 

   
 
 
 
 

Book details
Level: 8
Text type: Fiction
Subject: Family, kinship terms
Summary: When a family welcomes a new baby into the house, a little girl learns about becoming a big sister.  



ᓄᑕᕋᖅᑖᓵᖅ

ᑎᑎᕋᖅᑐᖅ ᕉᔅᓕᓐ ᐋᑯᓗᔾᔪᒃ  

ᑎᑎᖅᑐᒐᖅᑐᖅ ᒪᐃᒃ ᒫᑦᔅ



2



ᐊᑖᑕᒐᓗ, ᐊᓈᓇᑦᓯᐊᕋᓗ 
ᖃᖓᑕᓲᒃᑯᕕᖕᒥ 

ᐅᑕᖅᑭᔪᒍᑦ ᐊᓈᓇᓐᓂᒃ. 
ᖁᕕᐊᓱᑐᐃᓐᓈᓘᔪᒍᑦ !

ᐊᓈᓇᒐ ᐊᑯᓂᐊᓗᒃ 
ᐊᐅᓪᓚᖅᓯᒪᓚᐅᕐᒪᑦ 

ᓄᑕᕋᖅᑖᕆᐊᖅᑐᖅᓯᒪᓪᓗᓂ. 
ᐊᖏᕐᕋᕐᓂᐊᓕᑕᐃᓐᓇᕐᒪᑦ . 

“ᖁᕕᐊᓱᓪᓚᕆᒃᑐᖓ ᐊᓂᑯᓗᒐ 
ᑕᑯᓂᐊᓕᕋᒃᑯᑦ,” ᐅᖃᖅᑐᖓ.

ᐊᓂᑯᓗᕋᓛᑯᓗᒐ 
ᑕᑯᑦᑕᑕᐃᓐᓇᖅᑕᕗᑦ. 
“ᕼᐊᐃ, ᐊᓂᑯᓗᒃ,”  

ᐅᖃᐅᑎᕙᕋ. ᑯᓂᒃᓴᖅᑐᑎᒍᓪᓗ.

ᐊᓈᓇᒪ ᐊᓈᓇᑦᓯᐊᕋ 
ᐅᖃᐅᑎᓪᓗᓂᐅᒃ ᔫᓇᒥᒃ 
ᐊᑦᑎᕈᒪᓂᕋᖅᑐᓂᐅᒃ, 
ᐊᑖᑕᑦᓯᐊᒪ ᐊᑎᐊᓂᒃ. 

ᐃᓱᒪᑦᑎᐊᖅᑐᐊᓘᓂᕋᖅᑐᓂᐅᒃ. 
ᐊᑎᕆᓂᐊᓕᖅᑕᖓ ᔫᓇ.

ᐊᑖᑕᒪ ᓄᓇᓯᐅᑎ ᐊᖁᑦᑐᓂᐅᒃ 
ᐅᕙᑦᑎᓐᓄᑦ. ᐊᓂᑯᓗᕋᓛᕋ 

ᕿᐊᖏᓐᓇᓕᒫᖅᑐᓂ 
ᐅᕙᑦᑎᓐᓅᕋᓱᖕᓂᓕᒫᑦᑎᓐᓂ. 
ᓯᐅᑏᒃᑲ ᐊᓐᓂᐊᓕᖅᑑᒃ.

ᐊᖏᕐᕋᕋᑦᑕ , ᐊᔭᒐ ᒥᐊᓕ 
ᐅᑕᖅᑭᓚᐅᖅᑐᖅ ᓄᐊᑯᓗᒃᑖᓂ 

ᑕᑯᔭᕆᐅᕐᓂᐊᕋᒥᐅᒃ.  
“ᑕᕝᕙ ᓄᐊᑯᓗᒐ! ” ᐅᖃᖅᑐᓂ.

ᐊᖓᒐ ᖃᐃᒋᓪᓗᓂ 
ᐊᓂᑯᓗᕋᓛᓐᓂᒃ ᑕᑯᔭᖅᑐᖅᑐᓂ. 

ᖁᕕᐊᑦᑐᐊᓗᒃ ᐅᔪᕈᑖᕋᒥ. 
“ᐅᔪᕈᕋᓛᑯᓗᒃ,” ᐅᖃᖅᑐᓂ 

ᐊᓂᑯᓗᓐᓄᑦ. 

ᓴᕐᓕᔾᔨᐅᑎᒐᓗᐊᕋᒪ  
ᐊᓈᓇᓐᓄᑦ, ᑭᓯᐊᓂ ᐊᓂᑯᓗᒐ 

ᕿᐊᓯᖕᒪᑦ ᐃᓕᓪᓗᓂᖓ. 

ᐊᓈᓇᑦᓯᐊᕐᒪ ᐊᓂᑯᓗᕋᓛᕋ 
ᑎᒍᒥᐊᖅᑐᓂᐅᒃ.  

ᐃᙱᕐᕕᒋᓕᖅᑕᖓ 
ᓴᐃᒻᒪᖅᓴᖅᑐᓂᐅᒃ. 

ᐊᒪᐅᑎᙳᐊᕋ 
ᐊᑎᓪᓗᒍ ᐊᐱᕆᕗᖓ, 
“ᐊᓈᓈᒃ ᐊᒪᖅᑎᖖᒐ?”

ᖁᕕᐊᓱᒃᑐᐃᓐᓈᓘᔪᒍᑦ. 
ᐊᓈᓇᒐ ᐊᓂᑯᓗᕋᓛᕋᓗ 

ᐊᖏᕐᕋᕐᒪᑎᒃ. ᖁᕕᐊᓇᖅᑐᐊᓗᒃ 
ᓇᔭᑯᓗᑯᔅᓱᒋᔭᐅᓕᖅᑐᓂ.

ᖁᕕᐊᓱᒃᑐᐃᓐᓈᓘᔪᒍᑦ. 
ᐊᓈᓇᒐ ᐊᓂᑯᓗᕋᓛᕋᓗ 

ᐊᖏᕐᕋᕐᒪᑎᒃ. ᖁᕕᐊᓇᖅᑐᐊᓗᒃ 
ᓇᔭᑯᓗᑯᔅᓱᒋᔭᐅᓕᖅᑐᓂ.

